
᭗

ᬦ᭄᭞ᬳᬶᬤᬫᬜᬸᬫᬓᬸᬢᬬᬂ᭞ᬫᬸᬧᬸᬢ᭄ᬓᬬᬸᬦ᭄ᬳᬶᬤᬲᬵᬫ᭄ᬧᬸᬦ᭄᭞ᬢᬦ᭄ᬧᬘᬂᬫᬗᬫᬾᬢ᭄ᬕᬭ᭄ᬯ᭞ᬳᬶᬤᬮᬮᬶᬲ᭄᭞ᬧᬘᬂᬫᬫᬸᬧᬸᬢᬂᬭᬕ᭟ᬦᬶᬃᬕᬸᬡᬯᬃᬡ᭄ᬦᬬᬂᬳᬶᬤ᭞ᬜᭂᬦᭂᬂᬲᬶᬭᬦᬦ᭄ᬤᬂᬲᭂᬤᬶᬄ᭞ᬧᬹᬃᬡ᭄ᬦᬬᬂᬢᭀᬂᬲᬶᬤ᭄ᬥᬧᬹᬃᬡ᭄ᬦ᭞

ᬧᬸᬧᬸᬢᬂᬚᬲᬵᬫ᭄ᬧᬸᬦ᭄ᬮᬫ᭄ᬧᬸᬲ᭄᭞ᬯᭂᬘᬦᬦ᭄ᬲᬶᬭᬲᬂᬦᬵᬣ᭞ᬲᬦᬾᬚᬢᬶ᭞ᬓᬢᬸᬃᬭᬶᬂᬘᭀᬓᭀᬃᬳᬶᬤᬾᬯ᭟ᬳᬗᭂᬦ᭄ᬲᬶᬭᬲᬸᬡ᭄ᬥᬦᬵᬣ᭞ᬫ᭄ᬬᬃᬱᬬᬂᬳᬢᬸᬃᬓᬶᬧᬢᬶᬄ᭞ᬩᬦ᭄ᬩᬦ᭄ᬳᬮᭀᬦ᭄ᬰᬩ᭄ᬤᬦᬶᬤ᭞ᬳᬸᬤᬸᬄ

ᬘᬳᬶᬳᬶᬧᬢᬶᬄᬫᬥᬸ᭞ᬭᬯᬸᬳᬂᬢᭂᬓᬾᬦ᭄ᬳᬶᬦᬦᬓ᭄᭞ᬢᬸᬯᬶᬚᬢᬶ᭞ᬮᬰ᭄ᬘᬃᬬ᭄ᬬᬦᬶᬭᬗᬢᬸᬭᬂ᭟ᬘᬘᬶᬭᬶᬦᬾᬦᬶᬭᬦ᭄ᬭᬶᬫ᭞ᬘᬶᬭᬶᬫᬗᬶᬓᭂᬢᬂᬩᬸᬤ᭄ᬥᬶ᭞ᬜᬶᬳ᭄ᬦᬬᬂᬓᬬᬸᬦᬾᬢᬸᬗ᭄ᬕᬮ᭄᭞ᬳᬃᬱᬦᬶᬭᬭᬶᬂᬲᬂᬧ᭄ᬭ

ᬪᬸ᭞ᬦᬦᬓ᭄ᬯᬶᬮᬢᬶᬓ᭄ᬝᬦᬵᬣ᭞ᬓᬾᬢᭀᬧᬢᬶᬄ᭞ᬲᬶᬤ᭄ᬥᬧᬢᬶᬄᬧᬭᬶᬢᬢᬲ᭄᭟ᬓᭂᬦᬧᬢᬶᬄᬫᬗᬢᬸᬭᬂ᭞ᬳᬶᬦ᭄ᬤᬶᬓ᭄ᬦᬦᬓ᭄ᬦᬶᬭᬤᬶᬦᬶ᭞ᬳᬶᬦᬦᬓ᭄ᬫᬭᬕᬗᬸᬤ᭞ᬯᬶᬫᬸᬤᬚᬸᬕᬸᬮ᭄ᬳᬧᬸᬗ᭄ᬕᬸᬂ᭞ᬫᬗ᭄ᬤᬩᭂᬘᬶᬓ᭄ᬳᬶᬤ

ᬗ᭄ᬭᬓ᭄ᬱ᭞ᬲᬳᬶᬲᬳᬶ᭞ᬲ᭄ᬯᬾᬘ᭄ᬙᬵᬳᬶᬤᬫᬗᬸᬭᬸᬓᬂ᭟ᬓᭂᬦᬶᬲᬵᬫ᭄ᬧᬸᬦ᭄ᬫᬯᬗᭂᬦᬦ᭄᭞ᬲᬲᬫ᭄ᬧᬸᬦ᭄ᬳᬶᬦᬦᬓ᭄ᬓᬫ᭄ᬩᬶᬮ᭄᭞ᬓᬾᬗᬶᬦ᭄ᬭᬩᬶᬦ᭄ᬲᬶᬭᬦᬵᬣ᭞ᬗᬯᬗᭂᬦᬂᬳᬶᬦ᭄ᬤᬶᬓ᭄ᬮᬗ᭄ᬓᬸᬂ᭞ᬫᬾᬯᭂᬄᬧᬘᬂᬗᬯᬮᬶᬬᬂ᭞ᬲᬦᬾᬤᬶᬩᬶ᭞ᬲᬵᬫ᭄ᬧᬸᬦ᭄ᬧᬲᬶ

ᬮ᭄ᬧᬘᬂᬓᬸᬤ᭄ᬬᬂ᭟ᬧᬶᬲᭂᬲᭂᬤ᭄ᬯᬘᬦᬦ᭄ᬳᬶᬤ᭞ᬫᬦ᭄ᬢᬸᬓᬭᬶᬂᬕᬸᬲ᭄ᬢᬶᬧᬢᬶᬄ᭞ᬫᬗ᭄ᬤᬩᭂᬘᬶᬓ᭄ᬓᬳᬢᬸᬭᬂ᭞ᬭᬶᬂᬲᬶᬭᬰ᭄ᬭᬷᬅᬬᬫ᭄ᬫᬸᬭᬸᬓ᭄᭞ᬧᬢᬶᬄᬫᬥᬸᬫᬗᬶᬜ᭄ᬘᭂᬧᬂ᭞ᬢᭂᬓᬾᬗᬢᬶ᭞ᬫᬗ᭄ᬤᬲᬫ᭄ᬧᬸᬦ᭄ᬳᬶᬯᬂᬜᬗ᭄ᬕ᭄ᬭ᭟ᬩᬸᬩᬃᬧᬸᬦᬂᬧᬦᬗ᭄ᬓᬶᬮᬦ᭄᭞ᬓᬶᬫ

ᬥᬸᬫᬲᭂᬫᬸᬓᭂᬜᬶᬂ᭞ᬳᬾᬕᬃᬫᬦᬄᬓᬲ᭄ᬯᬾᬘ᭄ᬙᬦᬦ᭄᭞ᬳᬦ᭄ᬢᬸᬓ᭄ᬧᬮᬸᬗ᭄ᬕᬸᬄᬲᬂᬧ᭄ᬭᬪᬸ᭞ᬲᬦᬾᬤᬳᬢ᭄ᬓᬲᬭᬢᬂ᭞ᬲᬂᬫᬵᬲ᭄ᬫᬡᬶᬓ᭄᭞ᬫᬡᬶᬓᬵᬃᬱᬲᬶᬭᬦᬵᬣ᭟ᬓᬶᬧᬢᬶᬄᬦᬸᬦᬲ᭄ᬧᬳᬶᬘ᭄ᬙᬵ᭞ᬲᭀᬤᬦᬾᬲᬵᬫ᭄ᬧᬸᬦ᭄ᬘᬸᬫᬯᬶᬲ᭄᭞ᬧᬗ

ᬦ᭄ᬓᬶᬦᬸᬫ᭄ᬲᬃᬯ᭄ᬯᬧᬵᬮ᭞ᬲᬫ᭄ᬬᬦ᭄ᬲᬵᬫ᭄ᬧᬸᬦ᭄ᬓᬮᬸᬗ᭄ᬲᬸᬃ᭞ᬳᬦ᭄ᬢᬸᬓ᭄ᬧᬢᬶᬄᬯᬶᬮᬢᬶᬓ᭄ᬝ᭞ᬚᬗ᭄ᬓᭂᬧ᭄ᬲᬫᬶ᭞ᬗᬦᬸᬢ᭄ᬮᬶᬗ᭄ᬕᬶᬄᬲᬂᬤᬶᬦᬸᬢ᭄ᬢ᭟ᬳᬶᬦᬸᬘᬧ᭄ᬲᬂᬧ᭄ᬭᬪᬸᬲᬸᬡ᭄ᬥ᭞ᬓᬳᬶᬭᬶᬂᬲᬂᬧ᭄ᬭᬫᬶᬰ᭄ᬯᬭᬶ᭞ᬗᬫᬭᬦᬶᬦ᭄ᬧᬕᬮᬸᬳᬦ᭄᭞ᬫᬗᬺᬋᬄᬳᬶ

